
				এই পাতাটির মুদ্রণ সংশোধন করা প্রয়োজন। 
अॉवन, २०२०। ফরাসীবিপ্লবের ईडिछांश ২৮১
ফরাসীবিপ্লবের ইতিহাস ।


	श अक्षांश ।

২১শে জুন বেলা দশ ঘটিকাকালে, অকস্মাৎ মিউনীসিপালিটী-ভবনে তিনটি তোপধ্বনি হইয়া রাজপরিবারবর্গের পলায়ন-বৃত্তান্ত প্যারিস নগরীতে প্রচারিত হইল। উচ্ছঙ্খলতাপ্রিয়, উগ্রপ্রকৃতি, উষ্ণমস্তিষ্ক ইতর সাধারণ তাহা শুনিয়া উন্মত্ত হইয়া উঠিল। রাজবন্ত্রসমূহে এবং টুইলারি প্রাসাদে সংখ্যাতীত ব্যক্তি সমবেত হইল। জাতীয় সমিতি মিউনিসিপালিটী এবং রাজনীতিক সমিতিসমূহের অধিবেশন আরব্ধ হইল। প্যারিস নগরে সর্বত্র হুলস্কুল পড়িয়া গেল ।
রাজা সপরিবারে পলায়ন করিয়াছেন ; বিদেশীয় শুক্রগণের সাহায্যে বৰ্দ্ধিতশক্তি হইয়া তিনি অনতিবিলম্বে রাজধানী আক্রমণ করবেন ; অতুলঐশ্বর্য্যশালিনী, হর্ম্ম্যমালিনী, মনোহারিণী নগরী অচিরে সমরানলে ভক্ষ্মীভূত হইবে-ইত্যাদি নানা প্রকার জনরব তড়িৎবেগে দিগদিগন্তে পরিব্যাপ্ত হইল। জাতীয় সমিতি সর্ব্বসাধারণের ইচ্ছানুসরণে পলায়মান রাজপরিবারবর্গের অনুসরণের নিমিত্ত সর্ব্ব স্থানে দূত প্রেরণ করিলেন। জাতীয় সৈন্যগণ প্রত্যেক স্থানে রাজপরিবারবর্গ মনে করিয়া পর্য্যটনকারিগণকে ধূত করিতে লাগিল। সুতরাং সর্ব্বসাধারণের গমনাগমন এককালে নিবারিত হইল। ভাগ্যহীন, বান্ধববিহীন, পরমুখাপেক্ষী নৃপতি আখ্যাধারী ভিক্ষুক অচিরে অপরিমিত শক্তিসম্পন্ন হইয়া সমগ্র ফ্রান্স দেশের অস্ত্রবল তৃণজ্ঞান করিতে সমর্থ হইবেন, ইহা নিতান্ত অসম্ভব ; সুতরাং পলায়মান রাজপরিবারবর্গের অনুসরণের নিমিত্ত জাতীয় সমিতির অপরিমিত আগ্রহ প্রদৰ্শনের কারণ নির্ণয় করা সুকঠিন । যাহা হউক কিয়াৎকাল পরেই সংবাদ আসিল যে, রাজপরিবারবর্গ ভেরিনিছ নগরে তত্রস্থ জাতীয় সৈন্যগণ কর্তৃক ধৃত হইয়াছেন। . তৎক্ষণাৎ তঁহাদিগকে প্যারিস নগরে আনিবার নিমিত্ত জাতীয় সমিতি সেনাপতিপ্রবার ল্যাফাইটির প্রতি আদেশ প্রদান করিলেন। ল্যাফাইট সমিতি কর্তৃক আদিষ্ট হইয়া সেই মুহূর্ত্তেই ভেরিনিছ নগরে দুইজন
কর্ম্মচারী প্রেরণ করিলেন ।

